Байсар урта гомуми белем бирү мәктәбе

Сценарий

Татар теле һәм әдәбияты укытучысы: 
Әхтәмова Гөлнара Илгиз кызы


Соңгы кыңгырау бәйрәме
Илшат: Кечкенә Илшат керә (кулында чәчәкләр):
· Мәктәп дигәннәре шушы буладыр инде. Нинди зур, ә тәрәзәләре балкып тора. Нишләп берәү дә юк соң әле? Кая соң Илназлар? Балалар бакчасына да мин иң беренче булып килә идем. Миннән соң Айгөл килә иде. Аннан Илназ белән Фәридә, Данияр, Алия, Газинур, ә иң соңыннан Фоат. Туктале, кемдер килә, ахры! Ә-ә, Айгөл икән! (Айгөл керә)
· Сәлам, Илшат! Әллә башкалар килмәдеме? Ә син гадәттәгечә беренче килгәнсең. Ә мин бу көнне шундый көттем, шундый көттем. Киемнәремне алдан ук хәзерләп куйдым. Илшат, без бит бүгеннән укучылар булдык.

Илшат: 

· Әйе шул, Айгөл. 11 ел бер сыйныфта укыйсылар бар әле.

Айгөл:

· Әни әйтә: “Мәктәп еллары сизелми дә үтеп китә. Әле яңадан сагынып искә алырсыз”, - ди.

· Белмим шул. 11 ел бик күп бит. Айгөл, менә бу чәчәкләр сиңа.

Айгөл:

· Рәхмәт, Илшат. 

Илшат: 

· Айгөл, әйдә класска кереп, иң охшаган урынны сайлап алабыз.

Айгөл:

· Әйдә тизрәк. (Кереп китәләр.)
11 класска җиткән Илшат керә:

· И мәктәбем, бу хушлашу көнендә дә мин сиңа иң беренче килгәнмен. 11 ел үтте дә китте. Ә минем гадәт үзгәрмәде. Кайчандыр синең бусагаңны беренче тапкыр атлап кергән идек. Ә бүген синең белән саубуллашабыз. Айгөл кая соң әле? Бүгенге бәйрәмне без алып барабыз бит.

Айгөл керә:

· Исәнме, Илшат. Бик моңсу күренәсең. Әйе шул, бүген барыбызга да ямансу булачак. 11 елда үз йортыбызга әйләнеп беткән мәктәбебез белән аерылышабыз бит.

· Әйе шул, Айгөл. Ә менә бу чәчәкләр сиңа. 

· Син үзгәрмәгәнсең икән, Илшат. Беренче сыйныфка укырга кергәндә дә укытучыга дигән чәчәкләреңне миңа биргән идең. Минем дә сиңа бүләгем бар. Тыңлап кара. (Җырлый.)
1 алып баручы.

Хәерле көн хөрмәтле укытучыларыбыз, әти-әниләр, кунаклар, барлык укучылар! Бүген безнең мәктәптә зур бәйрәм.

2 алып баручы.

Бәйрәм бүген барлык мәктәпләрдә,

Хис ташкыны дулый йөрәктә.

Укытучының моңсу карашлары

Озату сүзен яза йөрәккә.

1 а.б.

Укулар да инде артта калды

Җыелыштык соңгы бәйрәмгә.

Һәркем тоя үзен әзер итеп

Таулар-диңгезләрне кичәргә.

Еллар узгач сагындырыр инде

Балачакның соңгы бәйрәме.

Еларгамы, көләргәме бүген –
Күңелләрнең иләс бер мәле.

2 а.б.

Мәктәп еллары!

Нинди гүзәл көннәр!

Тупланганнар аңа барсы да:

Укучының кайгы-шатлыклары,

Яшь кызларның сагышы...

Шау-гөр килеп узган кичәләр,

Яшьләрнең шат, шаян җырлары,

Яшь кызларның керсез хыяллары,

Җырлап үткән мәктәп еллары – 
Синдә кала, барысы синдә кала,

Гүзәл уку, мәктәп еллары!

1 а.б.

Кулга чәчәк тотып, ак алъяпкыч ябып,

Атлап кердең белем юлына.

Бик тиз үтә вакыт – кая чаба?

Әллә соңгы кыңгырау чыңына?

Җыр. “Мәктәп” (Мәликә)
1) Бик яраткан бер бина ул 

3) Язмыш диләр үзе белә 
Һәрберебез күңелендә. 


Кемнең ниләр күрәсен.

Белем чишмәбезнең башы 

Ә мин һаман сиңа укыйм
Гомеребез түрендә. 



Изге теләк сурәсен.
Кушымта: шул ук.
Мәктәп, мәктәп!

Сиңа бу җыр

Мәдхия булсын инде.

Мәктәп, мәктәп!

Синең кочар кочагың

Моң-җыр иле.

2) Тормыш бездән кемнәр ясар
Без әлегә өлгеләр.

Алда кемнең кем булуын

Безгә мәктәп билгеләр. 

Кушымта шул ук (2 тап.)
1 а.б.

Ә хәзер без – 11 ел буе бер сыйныфта белем алган укучылар, сезне соңгы кыңгырау бәйрәм тантанасын карарга чакырабыз.

Газинур.
Нәкъ Сөн буенда бардыр бер авыл Байсар диләр.

Бу авылның уртасында

Шәп бер мәктәп бар диләр!

Фоат. 

Ул мәктәпнең һич онытмам

Рәхәт тәнәфесләрен,

Ашханәсен, бәйрәмнәрен

Һәм авыр дәресләрен.

Фәридә. 

Зурмы дисәң, зур түгелдер,

Бу мәктәп бик кечкенә.

Әмма белем чыганагы

Кечкенә түгелдер һич кенә!!!

Айнур. 

Монда һәр ел белем ала

Бик сәләтле балалар.

Һәр яз саен олы юлга

Кузгала бу балалар.

Данияр.
Мәктәп бик салкын

Вә бик эссе түгел – рәхәт анда.
Мәгърифәт кояшы балкый

Һәр көн саен бу бинада.

Алия. 

Бик хозур рәт-рәт тора

Гаскәр кеби дежурныйлар.

Беркемгә тәртип бозарга

Һич чара калдырмыйлар.

Айгөл 

Бервакыт чыңлый кыңгырау

Дәресләргә чакырып.

Коридорлар бушап кала

Мәктәп тә кала тынып.

Илназ. 

Без бик күңелле яшибез

Бәйрәмнәр яратабыз.

Барлык күңелсез уйларны

Без җырлап таратабыз.

Җыр. “Укытучы – мәктәп” (Л. Муллагалиева)
1. Зәңгәр күктә кояш елмайгандай 
2) Өйрәндек без синдә зур дөньяны

Чакырдың син белем иленә. 

Танырга һәм алдан барырга.

Һәм беренче сүздән, хәрефтән үк 
Тормышта һәрчак ягымлы йөзле

Кереп калдың минем күңлемә. 

Киң күңелле булып калырга.

Кушымта. шул ук.

Укытучы – мәктәп ике исем 

3) Онытмамын синдә беркайчан

Һәрчак булыр йөрәк түрендә. 

Изге тормыш – минем мәктәбем.
Бала чакның якты мизгелләре 

Биргән белемең, тәрбияң өчен
Онытылмас гомер- гомергә. 

Сиңа мең-мең рәхмәт әйтәмен.
2 а.б. Мәктәп безгә ныклы белем бирде, канат куеп үстерде, ә бүген олы юлга хәер- фатихасын бирә. Хәзер сүзне белем иленең хуҗасына – мәктәп директоры Ямиев Рина Фәрит улына бирәбез.

1 а.б. Мәктәп еллары кеше гомеренең кабатланмас матур бер мизгеле. Мәктәп турындагы хатирәләребезнең иң түрендә, әлбәттә, беренче укытучыларыбыз урын алдылар. Җырдагыча – бишкә бишне кушарга, иҗектән сүз ясарга өйрәтүче дә, кулыбыздан тотып беренче хәрефне язарга өйрәтүче дә...

2 а.б. Кешеләргә, табигатькә карата безнең сабый күңелебездә мәхәббәт уятучы һәм безне зур белем юлына җитәкләп алып керүче дә – ул безнең беренче укытучыларыбыз.

Газинур. 
Укытучы!

Синдәдер ул йөрәкләрнең иң олысы,

Синдәдер ул күңелләрнең иң җылысы.

Һәркөн сиңа ничә сабый карап тора,

Алар сине әниседәй якын күрә.

Фоат. 
Туган анаң кебек үк

Синең өчен сөенеп,

Синең өчен көенеп ут йотучы

Җирдә тагын берәү бар.

Ул “берәүләр” – меңнәр,

Ул меңнәрнең исеме – 
Барыбыз бергә: Укытучы!

Фәридә.
Әле дә тоям мине җитәкләп,

Киләчәккә алып барганың.

Укытучым!

Җанлы һәйкәл сиңа – 
Күңелләргә яккан таңнарың.

Илшат. 
Укытучым, безнең йөрәктә

Син тормышка сөю уяттың.

Күңелемдә тулы яктылык,

Әйтерсең лә яңа таң атты.

Һәр яңаны элек сездән белдек,

Киңәш сорап сезгә йөгердек.

Анабыздай сезне якын итеп,

Дустыбыздай сезне үз күрдек.

Айгөл. 
Аяз дөнья, кешелек бәхете өчен

Көрәшергә безне өндәде.

· Яратыгыз җирне! – диде һаман,

· Мине яратыгыз! – димәде...

Аңа бүген еллар аша карыйм,

Көлеп басып тора күңелдә.

Ай, хәйләкәр укытучы!

Җирне, кешеләрне яраттырып,

Яраттырган икән үзен дә.

Газинур. Сүзебезне безгә башлангыч белемне биргән укытучыларга бирәбез. Рәхим итегез! (Башлангыч класс укытучылары сөйли)
Җәйге кояш җылы нуры белән битләремә китсә кагылып,

Искә алам әткәй-әнкәй сезнең җылы назыгызны.

Җәйләр миңа күпме ямен бирде.

Каршыладым күпме язларны.

Ләкин берни алыштыра алмый сезнең әткәй-әнкәй назларны!

Җыр.

1. Балачакның гүзәл бер мизгеле 
2. Хуш килдең син, әйдә балам, диеп,

Хәтеремдә минем бүген дә. 

Алып киттең тормыш юлыннан.

Кулга тотып чәчәк бәйләмнәрен 

Авыр чакта ярдәм кулын суздың

Килгән көнем белем иленә. 

Сакладың син ялгыш адымнан.

Кушымта: шул ук.

Кыңгыраулы мәктәп елларына 

3. Өйрәттең син ярат балам диеп,

Алып кайта мине уйларым. 

Туган илне, әткәң- әнкәңне.

Укытучы апам дәшә сыман 

Гомрең буе халкың өчен тырыш,

Улларым сез, минем кызларым. 

Онытма син туган телеңне.

1 а.б.

Укытучы! Нинди горур яңгырый бу исем! Гасырлар буенча халкыбыз укытучыны ихтирам иткән, аны остаз итеп санаган.
2 а.б.

Укытучы – иң бөек кеше ул. Ул галим дә, гадел дә, күркәм дә, сабыр да, гүзәл дә. Күпләр өчен ул идеал, үрнәк кеше дә.

Газинур. 
Бәхет өчен күп кирәкми,

Гөлнара апа бишле куйса,

Бәхет өчен күп кирәкми,

Сочинение яхшы булса.

Бәхет өчен күп кирәкми,

Тату, бердәм булып яшик,

Туган телдә без сөйләшик.

Фоат. 
Минем өчен шул да җитә,

Бәхет өчен шул да җитә – 
Һәр көн сине төшләремдә күрәм,

Хыялларымда өйрәнәм,

Чит илләргә барып,

Күп акчалар алып,

Чит ил кызына өйләнәм.

Инглизчәнең авыр икәнен аңлыйм,

Ләкин кирәклеген беләм.

Шуны өйрәнмәгәнгә күрә,

Бүген менә бик үкенәм.

Син бик кирәкле булсаң да,

Укымадым – үзем гаепле.

Финара апа, гафу ит инде – 
Кичерә күр минем гаепне.

Фәридә. 

Җыр дәресләрендә өйрәндек җырларга

Бар дөньяның яме турында.

Луиза апа белән җырлау үзе бәхет

Магнитофон булса яныңда.

Җыр керсен күңелгә,

Һәм калсын гомергә.

Луиза апа белән бергә

Мәктәпне сагынып,

Кайтканда җыелып,

Җырларга очрашу көнендә.

Җыр. (Зөлфия Шакирова)
1. Урамнарда уйнап туймаган 

2. Мәктәбемә илткән серле сукмак

Сабыйлыкны әле җуймаган 

Искә алыр әле сагынып.

Гомерне дә шул дәресләр кебек, 

Онытмабыз сине укытучым

Тиз үтәр дип кемнәр уйлаган? 

Кайтырбыз без канат кагынып.

Кушымта: шул ук.

Соңгы звонок, соңгы дәрес, 

3. Соңгы кыңгырауның чыңлавыннан

Ник соңгы тәүге түгел? 


Йомшара бүген бу күңел.

Соңгы икәнен белсәм дә, 


Кабат очрашырга сүз куешып,

Ышанмый һаман күңел. 


Саубуллашыйк әле без бүген.

Алия.

Рус телен дә ярат үз телеңдәй,

Чулпан апа сине өйрәтер.
Туган телең кебек кирәкле

Тел икәнен аның белеп тор!

Казан вузларына кергән чакта

Рус телендә имтиханнар биреп,

Күз алдына килер укытучың

Авыр чакта сиңа көч бирер.

Айгөл. 

Физикадан бишкә

Укымадым инде.

Азат абый бишле куймады.

Дәрес хәзерләми килгән чакта

Сыптырып та мине чыгарды.

Азат абый, зинһар

Ачуланма инде.

Ничек кенә ялкау,

Сансыз булсам да,

Син ашыкма миңа, миңа үпкәләргә,

Юлларыңа өелеп алтын яуса да.

Данияр. 

Торсам иртән – уйларымда йөртәм.

Ятсам төшләремә керәсең.

Эх син, биология дәресе!

Артык читен булдың күрәсең.

Әллә инде артык яратмадым,

Әллә инде артык авыр син.

Геннар инженеры булдым инде,

Мәсьәләләр чишә-чишә мин.

Илшат. 

Нигә миңа шулай язган икән

Химияне бишкә укый алмадым.

Тигезләмәләрне тигезли алмыйча,

Такта янында аз тормадым.

Контроль эшләр эшләгән чакларда

Иптәшләрем һәрчак булышты

Шпаргалкалар самолётлар кебек,

Рәтләр буйлап күренми очты.

Илназ.

Кайчакларда шулай уянгалыйм

Сискәнеп мин гамьсез төннәрдә.

Формулалар керә төшләремә.

Саташам бит, дуслар, нишләргә?

Математикадан сай йөзгәнгә,

Синус, косинусны аермадым.

Формулалар башка һич сыймады,
Теорема исбатлый алмадым.

Айгөл.

Тарих фәнен син укысаң,

Мәңге дә югалмассың.

Тарихчы булмасаң да син,

Күп нәрсәләр аңларсың.

Ләкин аны аңлаулары

Ай-һай җиңел түгел шул.

Анда булган хәлләрне дә

Мең кат үзгәрттеләр шул.

Томаннар эчендә тарих,

Томаннар адаштыра.

Шуңа такта яннарында

Барсын да буташтырам.

Илшат. 

Дус-ишләрем уйный, көлә,

Мин генә көлмим.

Чөнки турникта алар күк

Тартыла белмим.

Эх, физкультураны

Ник яратмадым?

Йөрәгемдә ниләр барын

Аңламадың.

Мин укуда гел почётта

Һәрчак мактыйлар.

Ләкин көчсез булгач, кызлар

Эх, яратмыйлар.

Айнур. 
Укулар да инде күптән беткән диләр,

Бетмәгән шул әле, бетмәгән.

Алда көтә безне зур уку йортлары,

Безнең яшьлек әле үтмәгән.

Һаман да куркыта

Шушы имтиханнар.

Читкә китсәк тә,

Качар бар йокылар.

Ләкин киләчәккә

Өмет белән карыйк,

Максат, хыялларны
Канат итеп алыйк.

Җыр.”Сау бул мәктәп”

1. Гөрләп узды мәктәп елларыбыз 

2. Саубуллашып мәктәбебез белән

Килеп җитте аның азагы. 



Таралабыз төрле якларга.

Бүген безнең бәгырьләрне өзә 


Укытучы апа-абыйларның

Кыңгырауның соңгы авазы. 


Изге теләкләрен акларга.

Кушымта: шул ук.

Сау бул мәктәп, сине онытмабыз, 

3. Чәчәк кебек бала чагыбызда

Без киткәнгә калма боегып. 


Мәктәп булды күмәк йортыбыз.

Еллар үткәч күрешергә теләп 


Изге җанлы укытучыларны

Бер кайтырбыз әле җыелып. 


Күңел түребездә йөртербез.

Илназ. 

Беренче тапкыр сабакка бара бала,

Сумкасын асып, формасын киеп.

Каршылый мәктәп, каршылый сөеп,

“Кеше бул!” – диеп,

“Кеше бул!” – диеп.

Айнур. 

Өлгереп, эшкә юл ала бала,

Озата мәктәп “Якты юл!” – диеп,

Каршылый юллар,

Каршылый җырлар – 
“Кеше бул!” – диеп,

“Кеше бул!” – диеп.

Фәридә. 

Саубуллашыр чагым җитте менә,

Дәреслегем, язу дәфтәрем.

Парталарым, класс бүлмәләрем,
Укытучым, сөйгән мәктәбем.

Кире кайтмас өчен үтте инде

Балачагым, үсмер елларым.

Беренчедән үнберемә кадәр

Үткәрдем күк бер ел нибары.

Илшат. 

Мөлдерәмә шатлык күздә

Ә йөрәктә – яз,

Тик шулай да җанга моңсу,

Ямансу бераз.

Соңгы кичә! Соңгы вальс!

Дулкынланабыз...

Сау бул инде, сау бул, мәктәп – 
Рухи анабыз.

Данияр. 

Әй дускаем, читтән карап торма,

Очрашулар мәле бик кыска.

Куеп торчы сирень чәчәкләрен,

Әйдә биик соңгы вальста.
Вальс.

Газинур.

Азмы булган сезне борчулар,

Үзегезгә кыен чакларда.

Адашырга әзер җилкәнемне

Юнәлткәнсез кирәк якларга.

Сездән күргән мең-мең яхшылыкка

Тик бер генә рәхмәт җитәрме?

Һәрберегездән гафу үтенергә

Бурычлы без соңмы-иртәме...

Илназ. Сүзне класс җитәкчебез, әниебездәй якын кешебезгә Гөлнара апага бирәбез.

Фоат.

Син борчылма укытучым,

Исемдә синең сүзең.

Мәңге онытылмас мәктәп,

Һәм укытучым минем.

Алия.

Ничә язлар үтәр,

Кулларыңны кайтып үбәрбез.

Ә хезмәтең өчен ... туган илгә
Тугры хезмәт белән түләрбез.

Данияр.

Парталар артында калдылар

Калдылар балачак еллары.

Аттестат кулларда,

Иртәгә чыгарга

Безгә зур, җаваплы юлларга.

Айнур.

Унбер ел буена мәктәп

Үстердең сөеп.

Үз күрде һәр укытучы

Баласы кебек.

Хушлаша бүген күңелләр

Бер сүзне кабатлый телләр – 
Барыбыз бергә:

Йөз рәхмәт, мең рәхмәт, и туган мәктәп!

Айгөл.

Унбер елым үтеп китте төштә кебек,

Кыңгыраулар чыңын тыңлыйм соңгы кабат.

Моңсу гына мәктәп белән саубуллашам

Зур тормышның күзләренә туры карап.

Фәридә.

Безне Ватан көтә,

Юллар алып китә

Батырлыклар тулы тормышка.

Кыңгыраулар чыңы...

Бу – озату җыры

Балачакны олы тормышка.

Илшат. 11 ел уку дәверендә без меңнәрчә кыңгырау тавышы ишеттек. Бүген яңгыраячак соңгы кыңгырау тавышы исә күңелләребездә мәңгегә сакланыр.

Җыр.“Кыңгыраулы мәктәп еллары”

Тәмам.
